Q- groznica, opšte karakteristike i dijagnostika
Q- groznica je zoonoza i globalno ubikvitarno oboljenje, koje izaziva rickettisa – Coxiella burnetii, mali gram negativni obligatno intracelularni mokroorganizam. 

Umnožava se u digestivnom traktu krpelja i trofoblastima placente, prema tome feces krpelja i posteljica inficiranih sisara ( posebno ovaca ), su visoko infektivni. 

Put prenosa sa životinja na  čovjeka može biti: aerogeni, alimentarni, kontaktni i transmisioni.
Inkubacija traje 2-4 nedjelje sa simptomima sličnim influenci. U 50% slučajeva može se javiti intersticijalna pneumonija, a rijetko i hepatitis. U akutnoj progresiji može doći do komplikacija u vidu meningoencefalitisa ili perikarditisa. Ako se ne tretira, perzistira u raznim organima, razmnožavajući se u vakuolama citoplazme, izazivajući nakon nekoliko mjeseci hroničnu infekciju, koja se često prezentuje kao endokarditis ili granulomatozni hepatitis. 

Ima izraženu faznu varijaciju. U prirodi se nalazi isključivo u fazi I, dok u inficirane osobe prelazi u fazu II, što se manifestuje u antigenskim promjenama, imunogenosti i patogenosti.

Na našem Instutu koristimo SERION – ELISA classic Coxiella burnetii test za serološku dijagnostiku akutnog i hroničnog toka bolesti. 

Assay sadrži sistem za otkrivanje IgM faza II  i IgG faza II – za detekciju akutne Q-groznice

( atipična pneumonija ), te IgG faze I i IgA Faze I  - za otkrivanje hroničnog oblika bolesti. 
Važan parametar za ranu detekciju akutne Q-groznica infekcije su antitijela na fazu II IgM klase, koja se javljaju 10-tak dana poslije pojave simptoma oboljenja.U progresiji akutne infekcije pojavljuju se i antitijela faze II IgG klase, koja se javljaju 10 dana poslije IgM klase.

Važan parametar za detekciju hronične Q-groznica infekcije su antitijela  faze I IgG klase, te antitijela faze I IgA klase. 
Pacijenti sa hroničnom Q-groznicom su dodatno jako reuma faktor pozitivni. 
Aktivnost antitijela u akutnoj i hroničnoj Q-groznici

Legenda:
-        negativno                                  ++         umjereno pozitivno

+       nisko pozitivno                         +++       visoko pozitivno

U proteklom mjesecu na našem Institutu je obrađeno 140 uzoraka ( pacijenata ) sa sumnjom na Q-groznicu. Od ovoga broja 69 je pozitivnih.  

